ՏԵՂԵԿԱՆՔ – ՀԻՄՆԱՎՈՐՈՒՄ
ԹԱԼԻՆ ՀԱՄԱՅՆՔԻ ՇՐՋԱԿԱ ՄԻՋԱՎԱՅՐԻ ԵՎ ԲՆԱԿՉՈՒԹՅԱՆ ԱՌՈՂՋՈՒԹՅԱՆ ՊԱՀՊԱՆՄԱՆ 2027 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՎԵՐԱԲԵՐՅԱԼ 
Թալին համայնքի ավագանու քննարկմանը ներկայացվող «Թալին համայնքի շրջակա միջավայրի և բնակչության առողջության պահպանման 2027 թվականի ծրագիրը հաստատելու մասին» որոշման նախագիծը մշակվել է՝ հիմք ընդունելով «Ընկերությունների կողմից վճարվող բնապահպանական հարկի նպատակային օգտագործման մասին» ՀՀ օրենքի պահանջները, ինչպես նաև համայնքի ղեկավարի առաջարկությունը։ Ծրագրի հաստատումը նախատեսված է ավագանու որոշմամբ։ 
Իրավական ակտի ընդունման նպատակը և կարգավորման անհրաժեշտությունը.
Սույն իրավական ակտի ընդունման նպատակն է հաստատել Թալին համայնքի շրջակա միջավայրի և բնակչության առողջության պահպանման 2027 թվականի ծրագիրը և ապահովել դրա իրականացման իրավական հիմքերը։ Ծրագրի ընդունմամբ նախատեսվում է իրականացնել շրջակա միջավայրի պահպանման, համայնքի բնապահպանական իրավիճակի բարելավման, բնակչության առողջության պաշտպանության, կանաչ տարածքների ընդլայնման, շրջակա միջավայրի աղտոտման նվազեցման և կայուն զարգացմանն ուղղված միջոցառումներ։
Կարգավորման անհրաժեշտությունը պայմանավորված է համայնքում շրջակա միջավայրի պահպանության, բնակչության առողջ կենսապայմանների ապահովման, բնապահպանական խնդիրների կանխարգելման, ինչպես նաև համայնքային բնապահպանական միջոցառումների արդյունավետ կազմակերպման և իրականացման անհրաժեշտությամբ։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.
Ավագանու որոշման նախագծի ընդունումն այլ իրավական ակտերի ընդունման կամ փոփոխություններ կատարելու անհրաժեշտություն չի առաջացնում։
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Սույն իրավական ակտի ընդունմամբ կարող են նախատեսվել համայնքի բյուջեով ֆինանսավորվող բնապահպանական միջոցառումների իրականացման հետ կապված ծախսեր, ինչպես նաև բնապահպանական հարկերից ստացվող միջոցների նպատակային օգտագործում՝ գործող օրենսդրության պահանջներին համապատասխան։
Նախագծով առաջարկվող կարգավորումների բնույթն ու նպատակը
Նախագիծը կրում է անհատական բնույթ և վերաբերում է Թալին համայնքի վարչական տարածքին։ Նպատակն է ապահովել շրջակա միջավայրի պահպանությանն ուղղված միջոցառումների իրականացումը, համայնքում բնապահպանական անվտանգության մակարդակի բարձրացումը, ինչպես նաև բնակչության առողջ կենսապայմանների բարելավումը։
Իրավական ակտի կիրառման դեպքում ակնկալվող արդյունքները
1. Համայնքում շրջակա միջավայրի պահպանության և բարելավման միջոցառումների իրականացում։ 
1. Բնակավայրերի սանիտարահիգիենիկ և բնապահպանական վիճակի բարելավում։ 
1. Բնակչության առողջության պահպանության և կյանքի որակի բարձրացման խթանում։ 
1. Կանաչ տարածքների, բնապահպանական նախաձեռնությունների և կայուն զարգացման միջոցառումների իրականացում։ 
1. Համայնքում բնապահպանական ծրագրերի իրականացման համար անհրաժեշտ իրավական և կազմակերպչական հիմքերի ամրապնդում։



